
ꤋꤢꤨ꤭ꤔꤥꤢ꤬ꤗꤢ꤬ ꤊꤢ꤬ꤛꤢ꤬꤭ꤘꤣ

ꤢ꤬ꤡꤢꤪꤙꤢꤨ꤬ꤡꤢꤪꤙꤢꤧ꤭ꤓꤛꤢ꤬

ꤡꤢꤪꤗꤢ꤬ꤚꤛꤢ꤬, 

ꤊꤢ꤬ꤛꤢ꤬꤭ꤕ꤉ꤟꤥꤒꤢ꤬ꤕꤚꤟꤢꤧ꤬

ꤞꤢꤧꤓꤢꤩ꤬ꤔꤢ ꤔꤟꤤꤘꤢ꤬꤭

ꤡꤢꤪꤗꤢ꤬ꤚꤛꤢ꤬ꤍꤟꤥꤒꤥ꤬꤯ꤒꤢ꤬ꤑꤢꤩ꤭ꤋꤢꤧ꤬꤭

ꤡꤢꤪꤗꤢ꤬ꤚꤛꤢ꤬ ꤟꤢꤩꤒꤟꤢ꤬꤭ꤒꤢ꤬ꤡꤣ꤬ꤔꤢ

ꤠꤢ꤬꤭ꤊꤟꤢꤦ ꤬꤭ ...



... ꤗꤟꤢꤩ꤬ꤕꤛꤢꤩꤊꤛꤢ ꤟꤢꤩ꤬ꤋꤢꤨ꤬

ꤘꤣ ꤢ꤬ꤗꤢꤨꤗꤟꤛꤢꤚꤤ꤬ꤡꤢ ꤛꤢꤩ꤭, 

ꤡꤢꤪꤗꤢ꤬ꤚꤛꤢ꤬ ꤟꤢꤩꤋꤢꤨ꤭ꤔꤥꤢ꤬ꤔꤢ

ꤔꤟꤢꤧ꤬ꤔꤢ ꤔꤟꤢꤧ꤬ꤟꤤ꤬ꤖꤢꤨꤖꤛꤢ꤭ꤖꤢꤨ

ꤊꤟꤢꤦꤔꤟꤤꤙꤢꤧ꤬

ꤒꤟꤢꤧ꤬ꤋꤛꤢꤊꤟꤢ꤬ꤖꤢꤦ꤬ꤊꤟꤢ꤬꤯



ꤡꤢꤪꤗꤢ꤬ꤚꤛꤢ꤬ ꤘꤛꤢꤩꤚꤢꤪ꤬ ꤋꤢꤨ꤭ꤔꤥꤢ꤬ꤔꤢ

ꤓꤛꤢꤩ꤭ꤘꤢꤨ꤬ꤓꤛꤢ꤬ ꤚꤢꤪ ꤢ꤬ꤊꤟꤢꤦꤙꤤ ꤟꤢꤩ꤬ꤋꤢꤨ꤬ꤕꤢ꤬꤭, ꤤ꤬ꤏꤢꤪꤓꤛꤢ꤬

ꤓꤛꤢꤩ꤬꤭ꤞꤢꤪ꤬ꤖꤢꤪ꤭ꤘꤢꤨ꤬ ꤒꤢ꤬ꤙꤢꤧ꤬ ꤘꤣ ꤢ꤬ꤊꤟꤢꤦ ꤕꤟꤢꤪ꤬ꤔꤟꤤ ꤞꤤ꤬꤭

ꤟꤤ꤬ꤖꤢꤨꤖꤛꤢ꤭ꤖꤢꤨ ꤔꤢ ꤒꤟꤢꤧ꤬ꤖꤢꤨꤒꤟꤢꤧ꤬ꤜꤟꤢꤩ꤬, ꤚꤢꤪ ꤋꤢꤨ꤭ꤔꤥꤢ꤬

ꤊꤚꤟꤥ꤭ꤗꤟꤢꤩ꤬ꤖꤢꤨ

ꤡꤢꤪꤗꤢ꤬ꤚꤛꤢ꤬

ꤟꤢꤩꤜꤢꤨ꤭ꤔꤌꤣ꤬꤯



ꤊꤢ꤬ꤛꤢ꤬꤭ꤒꤢ꤬ꤟꤢꤩ꤬

ꤕꤢ꤬ꤡꤢꤩꤤ꤬ꤏꤢꤩꤜꤟꤢꤪ꤭

ꤋꤥ꤬꤭꤬ꤔꤥꤢ꤬ ꤙꤢꤧ꤬ꤗꤟꤢꤩ꤬ꤒꤢꤩ꤬꤭

ꤔꤟꤢꤧ꤬ꤤ꤬ꤏꤢꤪꤓꤛꤢ꤬

ꤓꤛꤢꤩ꤭ꤞꤢꤪ꤬ꤖꤢꤪ꤭ ꤚꤢꤪ

ꤋꤢꤨ꤭ꤔꤥꤢ꤬



ꤤ꤬ꤏꤢꤪꤓꤛꤢ꤬ ꤒꤢ꤬ꤊꤛꤢꤩ꤭ꤔꤌꤣ꤬

ꤟꤢꤩꤏꤥ꤬ꤕꤟꤢꤩ ꤊꤢ꤬ꤛꤢ꤬꤭ꤔꤢ

ꤡꤢꤪꤗꤢ꤬ꤚꤛꤢ꤬

ꤢ꤬ꤚꤤ꤬ꤢ꤬ꤊꤛꤢ꤬꤭, 

ꤢꤨ꤭ꤔꤟꤤꤘꤢ꤭ꤊꤟꤌꤣ꤬꤭ꤜꤢꤨ꤭

ꤒꤢ꤬ꤕꤚꤟꤢꤧꤒꤥ꤬꤯



ꤋꤢꤨ꤭ꤔꤥꤢ꤬ꤗꤢ꤬ ꤕꤚꤟꤢꤧ꤬ꤐꤟꤢꤦꤢꤩ꤬ ꤏꤥ꤬ꤏꤢꤪ꤭, ꤢꤧ꤬ꤐꤟꤢꤦꤡꤢꤪꤗꤢ꤬ꤚꤛꤢ꤬ꤗꤟꤢꤘꤣ

ꤊꤟꤢꤩꤡꤢꤦ꤬ ꤒꤢ꤬ꤖꤟꤌꤣꤒꤥ꤬ꤙꤢꤧ꤬ꤙꤢꤧ꤬, ꤭ꤒꤛꤢ꤬ꤒꤥ꤬ꤕꤢ꤬꤭ꤔꤌꤣ꤬

ꤓꤛꤢꤩ꤬꤭ꤞꤢꤪ꤬ꤖꤢꤪ꤭ꤘꤢꤨ꤬ ꤊꤟꤢꤦ

ꤗꤟꤢꤩꤓꤛꤣ꤭꤭ ꤟꤢꤪ ꤕꤢ꤭꤯



ꤋꤢ꤬꤭ꤑꤟꤢ ꤒꤟꤢꤧ꤬ꤖꤢꤨꤒꤟꤢꤧ꤬ꤜꤟꤢꤩ꤬ ꤟꤛꤢ꤭, ꤚꤢꤪ ꤡꤢꤪꤗꤢ꤬ꤚꤛꤢ꤬

ꤖꤛꤢꤩꤟꤛꤢ꤭, ꤢ꤬ꤚꤛꤢꤜꤣꤔ꤉ꤥꤡꤣ꤬ ꤔꤢ ꤢ꤬ꤚꤣ꤬ ꤔꤛꤢꤩ꤭ꤡꤣ꤬, ...



... ꤓꤢꤨ꤬ ꤢ꤬ꤙꤢꤧ꤬ꤘꤢꤨ꤬ꤔꤢ ꤢ꤬ꤙꤢꤧ꤬ꤕꤢ꤬ꤒꤤ, ꤒꤟꤢꤧ꤬ꤖꤢꤨꤒꤟꤢꤧ꤬ꤜꤟꤢꤩ꤬ ꤢ꤬ꤕꤢ꤬ꤒꤤ

ꤔꤢ ꤢ꤬ꤘꤢꤨ꤬, ꤚꤢꤪ ꤢ꤬ꤟꤛꤢ꤭ꤔꤟꤌꤣ꤭ꤘꤣ ꤓꤛꤢꤩ꤭ꤞꤢꤪ꤬ꤖꤢꤪ꤭ꤊꤢꤨ꤭꤯



ꤚꤢꤪ ꤊꤢ꤬ꤛꤢ꤬꤭ꤒꤢ꤬ꤟꤢꤩ꤬ꤔꤌꤣ꤬ ꤢ꤬ꤙꤢ꤬ꤡꤢꤩꤤ꤬ꤏꤢꤩ ꤋꤥ꤬꤭ꤔꤥꤢ꤬ ꤘꤣ

ꤢ꤬ꤖꤛꤢꤩꤔꤟꤌꤣ꤭ ꤒꤟꤢꤧ꤬ꤖꤢꤨꤒꤟꤢꤧ꤬ꤜꤟꤢꤩ꤬, ꤚꤢꤪ ꤊꤢ꤬ꤛꤢ꤬꤭ꤛꤢꤩ꤬꤭

ꤒꤢ꤬ꤟꤢꤩ꤬ꤔꤌꤣ꤬ ꤢ꤬ꤗꤟꤢꤩ꤬ꤞꤢꤦꤊꤟꤢ꤬ꤋꤛꤢꤩ꤭ ꤡꤢꤪꤗꤢ꤬ꤚꤛꤢ꤬

ꤒꤢ꤬ꤖꤟꤌꤣꤓꤛꤣ꤭ꤒꤢ꤬ꤖꤟꤌꤣ ꤢꤧ꤬ꤞꤤ꤬꤭ ꤏꤢꤨ꤬ꤘꤛꤢꤔꤢꤒꤥ꤬

ꤘꤣ ꤢ꤬ꤊꤟꤌꤣꤔꤟꤤꤊꤟꤌꤣ꤬꤭ꤋꤢ꤭ꤜꤟꤢꤩꤘꤣ

ꤓꤛꤢꤩ꤭ꤞꤢꤪ꤬ꤖꤢꤪ꤭ꤊꤢꤨ꤭꤯



ꤘꤣꤋꤛꤢꤩ꤭ꤜꤣꤔꤌꤣ꤬ ꤜꤟꤢꤪ꤭꤮ꤒꤟꤢꤧ꤬ꤖꤢꤨꤒꤟꤢꤧ꤬ꤜꤟꤢꤩ ꤔꤢ

ꤓꤢꤨ꤬ꤖꤢꤨꤚꤟꤣꤖꤢꤨ ꤒꤢ꤬ꤟꤢꤩ꤬ꤔꤌꤣ꤬ ꤟꤛꤢ꤬꤭ꤥ꤬ꤜꤟꤢꤪꤘꤣ

ꤓꤛꤢꤩ꤭ꤞꤢꤪ꤬ꤖꤢꤪ꤬꤭ꤊꤢꤨ꤭ꤟꤢꤪ꤯

ꤟꤛꤢ꤬꤭ꤔꤟꤌꤣ꤬꤭ꤘꤣ

ꤓꤛꤢꤩ꤭ꤞꤢꤪ꤬ꤖꤢꤪ꤭ꤊꤢꤨ꤭ ꤡꤢꤪꤗꤢ꤬ꤚꤛꤢ꤬

ꤢꤧꤗꤟꤥ꤬ ꤋꤢꤨ꤭ꤔꤥꤢ꤬ ꤔꤟꤢꤧ꤬ ꤔꤢ

ꤟꤤ꤬ꤖꤢꤨꤖꤛꤢ꤬꤭ꤖꤢꤨ, ...



... ꤋꤢꤨ꤭꤬ꤔꤥꤢ꤬ ꤔꤢ ꤢ꤬ꤗꤢꤩ꤭ ꤔꤢ ꤢ꤬ꤖꤢꤨꤕꤚꤟꤢꤧ꤬ꤋꤢꤨ꤭ꤞꤌꤣ꤬꤭ꤕꤚꤟꤢꤧ꤬

ꤔꤢ ꤢ꤬ꤘꤛꤢ꤬ꤞꤌꤣ꤬꤭ꤕꤚꤟꤢꤧ꤬

ꤢ꤬ꤟꤛꤢ꤭ꤔꤟꤌꤣ꤬꤭ꤘꤣ

ꤓꤛꤢꤩ꤭ꤞꤢꤪ꤬ꤖꤢꤪ꤭ꤊꤢꤨ꤭ ꤚꤢꤪ ꤡꤢꤪꤗꤢ꤬ꤚꤛꤢ꤬

ꤗꤟꤢꤩꤙꤤꤊꤛꤢ꤬꤭ ꤊꤢ꤬ꤘꤢ꤬꤭ꤘꤢꤨ꤬꤯



ꤚꤢꤪ ꤊꤟꤢꤩꤡꤢꤦ꤬ꤟꤛꤢ꤭ꤓꤛꤣ꤬꤭

ꤓꤛꤢꤩ꤭ꤘꤢꤨ꤬ꤙꤤꤒꤢ꤬ꤠꤢ꤬ꤘꤣ ꤟꤢꤩ꤬ꤋꤢꤨ꤬

ꤛꤢꤩ꤭ ꤢ꤬ꤑꤢꤩ꤭ ꤜ꤉ꤟꤤ꤬꤭ꤏꤛꤢꤩ꤭ ꤔꤢ

ꤢ꤬ꤞꤢꤧ꤬꤭ꤜ꤉ꤟꤤ꤬꤭ꤏꤛꤢꤩ꤬꤭꤯



ꤓꤛꤢꤩ꤭ꤘꤢꤨ꤬ꤙꤤꤒꤢ꤬ꤠꤢ꤬ꤜꤟꤢꤪ꤭ ꤠꤟꤤ꤬꤭ꤒꤢ꤬ꤟꤢꤩ꤬

ꤔꤢ ꤘꤢꤪ꤭ꤒꤢ꤬ꤟꤢꤩ꤬ ꤕ꤉ꤟꤥꤒꤢ꤬ꤖꤥ꤬, 

ꤙꤤꤊꤟꤢꤩꤡꤢꤦ꤬ꤥ꤬ꤊꤟꤌꤣꤢ꤬ꤋꤢꤧ꤬꤭ꤔꤌꤣ꤬

ꤏꤥ꤬ꤘꤢꤨ꤬ꤒꤢ꤬ꤟꤢꤩ꤬ꤙꤢꤧ꤬ꤙꤢꤧ꤬ ꤢ꤬ꤥ꤬ꤜꤟꤢꤪ꤭ꤘꤣ

ꤓꤛꤢꤩ꤭ꤜꤢꤧ꤬꤭ꤕꤚꤢꤧ꤯ ꤜꤟꤢꤪ꤭꤮ꤒꤟꤢꤧ꤬ꤖꤢꤨꤒꤟꤢꤧ꤬ꤜꤟꤢꤩ꤬ ꤘꤣ

ꤢ꤬ꤞꤢꤧꤓ꤉ꤟꤥ꤬꤭ꤕꤚꤟꤢꤧ꤬ꤒꤢ꤬ꤟꤢꤩ꤬ꤔꤌꤣ꤬ ꤢ꤬ꤞꤛꤢꤩ꤭ꤜꤟꤢꤪ꤭꤯



ꤙꤤ ꤓꤛꤢꤩ꤭ꤎꤤꤒꤟꤢ꤬꤭

ꤒꤢ꤬ꤊꤤꤔꤌꤣ꤬ ꤓꤛꤢꤩ꤭ꤞꤢꤪ꤭ꤖꤢꤪ꤭ ꤥ꤬ꤒꤛꤢꤘꤣ

ꤋꤢ꤬꤭ꤜꤟꤢꤩꤓꤛꤢ꤬ꤜꤟꤌꤣ꤭ ꤗꤢ꤬ꤋꤢ꤬꤭ꤜꤟꤢꤩꤊꤚꤢ꤬꤭

ꤥ꤬ꤏꤢ꤬꤭ꤜꤟꤢꤩꤘꤣ ꤢ꤬ꤊꤢꤨ꤭ꤟꤟꤢꤧ꤬꤭, ꤗꤢ꤬ꤋꤢ꤬꤭ꤜꤟꤢꤩ

ꤒꤢ꤬ꤕꤜꤤꤒꤢ꤬ꤕꤜꤢꤨ꤬ ꤥ꤬ꤏꤢ꤭ꤜꤟꤢꤩꤟꤟꤢꤧ꤬꤭꤯

ꤗꤢ꤬ꤒꤟꤢꤧ꤬ꤎꤢꤧꤤ꤬ꤏꤢꤩ꤬꤭ ꤥ꤬ꤟꤟꤢꤧ꤬꤭꤭, ꤗꤢ꤬ꤔꤢꤚꤢꤪ

ꤘꤣ ꤋꤢꤨ꤭ꤔꤥꤢ꤬ ꤢ꤬ꤑꤢꤩ꤭ ꤒꤟꤢꤧ꤬ꤒꤢ꤬ꤘ꤉ꤟꤥ꤭꤬

ꤥ꤬ꤙꤤ ꤕꤟꤢꤩꤢꤧ꤬ꤘꤣ ꤓꤛꤢꤩ꤭ꤞꤢꤪ꤬ꤖꤢꤪ꤭ꤊꤢꤨ꤭

ꤛꤢꤩ꤭ ꤙꤤ ꤓꤛꤢꤩ꤭ꤘꤢꤨ꤬ꤓꤛꤢ꤬ꤢ꤬ꤋꤢꤧ꤬꤭ꤔꤌꤣ꤬꤯



ꤙꤤ ꤓꤛꤢꤩ꤭ꤘꤢꤨ꤬ꤙꤤ ꤑꤟꤢ꤬꤭ꤜꤢꤧ꤬꤭ ꤓꤛꤣ꤬꤭ꤢ꤬ꤋꤢꤧ꤬꤭ꤔꤛꤣ꤬

ꤡꤢꤪꤗꤢ꤬ꤚꤛꤢ꤬ ꤞꤢꤨ꤭ꤡꤛꤣꤊꤟꤢꤩꤜꤢ꤬ꤞꤢꤧ ꤞꤢꤧꤘꤥ꤬꤭ꤞꤢꤧꤘꤥ꤬

ꤚꤢꤪ ꤓꤛꤢꤩ꤬꤭ꤞꤢꤪ꤬ꤖꤢꤪ꤭ꤔꤌꤣ꤬ ꤢ꤬ꤒꤟꤢ꤬꤭ꤘꤛꤢ꤬ꤥ꤬ꤒꤛꤢꤊꤛꤢ꤬꤭

ꤘꤣ ꤏꤥ꤬ꤋꤢꤨ꤬ ꤘꤣꤢ꤬ꤗ꤉ꤟꤤ꤬ꤔꤢ ꤢ꤬ꤚꤢ꤬ꤚꤛꤢ꤯

ꤚꤢꤪ ꤋꤢꤨ꤭ꤔꤥꤢ꤬

ꤥ꤬ꤕ꤉ꤟꤥꤙꤤ

ꤞꤢꤪ꤭ꤊꤜꤛꤢꤩ꤭ꤘꤢꤨ꤬ꤊꤢꤨ꤭ꤔꤌꤣ꤬

ꤢ꤬ꤑꤢꤩ꤭ ꤜ꤉ꤟꤤ꤬꤭ꤏꤛꤢꤩ꤭ ꤘꤣ

ꤢ꤬ꤥ꤬ꤕꤟꤢꤪꤗꤛꤢ ꤓꤛꤢꤩ꤭ꤎꤤꤒꤟꤢ꤬꤭꤯



ꤙꤤ ꤋꤢꤨ꤭ꤔꤥꤢ꤬ ꤙꤢꤗꤥ꤬꤭ ꤞꤢꤪ꤬ꤊꤜꤛꤢꤩ꤭ꤘꤢꤨ꤬ ꤊꤢ꤬ꤘꤢ꤬꤭ꤢ꤬ꤋꤢꤧ꤬꤭ꤔꤌꤣ꤬

ꤢ꤬ꤞꤢꤨ꤭ꤡꤛꤣꤗꤛꤢ ꤡꤢꤪꤠꤢꤧ꤬ ꤔꤢ ꤓꤢꤨ꤬ꤜ꤉ꤟꤤ ꤘꤣ ꤟꤢꤩ꤬ꤋꤢꤨ꤬ꤛꤢꤩ꤭ ꤚꤢꤪ

ꤢꤧ꤬ꤞꤤ꤬꤭ ꤗꤛꤢꤓꤛꤢꤩ꤭ꤋꤢ꤬꤭ꤜꤟꤢꤩ ꤊꤚꤢ꤬꤭ ꤢ꤬ꤥ꤬ꤒꤥ꤬ꤚꤢꤪ ꤓꤛꤢꤩ꤬ꤜ꤉ꤟꤤꤔꤌꤣ꤬

ꤢ꤬ꤚꤟꤌꤣ꤬ꤊꤟꤢ꤬ꤋꤛꤢꤩ꤭ ꤘꤣ ꤖꤢꤧ꤭ꤔꤥꤢ꤬꤯



ꤒꤢ꤬ꤔ꤉ꤟꤤ꤬꤭ꤓꤛꤣ꤬꤭ ꤢ꤬ꤋꤢꤧ꤬꤭ꤔꤌꤣ꤬ ꤋꤢꤨ꤬꤭ꤔꤥꤢ꤬ ꤗꤟꤢꤩꤗꤛꤢꤞꤛꤢ

ꤚꤢꤪ ꤓꤢꤨ꤬ꤜ꤉ꤟꤤ ꤔꤌꤣ꤬ ꤤ꤬ꤐꤥ꤬ꤊꤟꤢ꤬ꤔꤟꤤ

ꤢꤪ꤬ꤜꤤꤠꤢ꤬ꤜꤢꤧ꤬ ꤚꤢꤪ ꤢ꤬ꤊꤟꤢ꤬ꤒꤥ꤬꤭ꤘꤣ

ꤓꤛꤢꤩ꤭ꤞꤢꤪ꤬ꤖꤢꤪ꤭ꤊꤢꤨ꤭꤯ ꤚꤢꤪ

ꤥ꤬ꤕ꤉ꤟꤥꤒꤢ꤬ꤔ꤉ꤟꤤ꤬꤭ꤓꤛꤣ꤬꤭

ꤖꤢꤧ꤬꤭ꤔꤥꤢ꤬ ꤞꤢꤧꤑꤢꤩ꤬꤭ꤔꤢ ꤘꤣ

ꤟꤢꤩ꤬ꤋꤢꤨ꤬ꤛꤢꤩ꤬꤭ ꤓꤛꤢꤩ꤭ꤎꤤꤊꤚꤢ꤬꤭ꤟꤢꤪ

ꤙꤢꤧ꤬ꤗꤟꤢꤩ꤬ꤒꤢꤩ꤬꤭ ꤟꤢꤩꤔꤌꤣ꤬ꤗꤢ꤬

ꤓꤢꤨ꤬ꤜ꤉ꤟꤤꤔꤌꤣ꤬ ꤢ꤬ꤊꤟꤢ꤬ꤋꤛꤢꤩ꤬꤭ꤒꤟꤌꤣ

ꤕꤢ꤬꤭ꤒꤥ꤬ꤟꤢꤪ꤯



ꤡꤢꤪꤗꤢ꤬ꤚꤛꤢ꤬ ꤟꤢꤩ ꤋꤢꤨ꤭ꤔꤥꤢ꤬ ꤔꤢ ꤏꤛꤣꤋꤢꤧ꤬꤭ꤒꤟꤌꤣꤟꤢꤪꤘꤣ

ꤙꤢꤧ꤬ꤊꤟꤢ꤬ꤒꤟꤢ꤬꤭ꤘꤣ ꤞꤢꤪ꤭ꤊꤜꤛꤢꤩ꤭ꤘꤢꤨ꤭ꤊꤢꤨ꤭ꤟꤢꤪ ꤚꤢꤪ

ꤋꤢꤨ꤭ꤔꤥꤢ꤬ ꤔꤢ ꤢ꤬ꤟꤤ꤬ꤖꤢꤨꤖꤛꤢ꤬꤭ꤖꤢꤨ ꤔꤢ

ꤒꤟꤢꤧ꤬ꤖꤢꤨꤒꤟꤢꤧ꤬ꤜꤟꤢꤩ꤬

ꤜꤟꤢꤪ꤭ꤕꤜꤤ꤬꤭ꤔꤌꤣ꤬

ꤊꤟꤢ꤬ꤒꤟꤢ꤬꤭ꤜꤟꤢꤪ꤭ꤟꤢꤪꤘꤣ

ꤓꤛꤢꤩ꤬꤭ꤞꤢꤪ꤬ꤖꤢꤪ꤭ꤊꤢꤨ꤭꤯



ꤖꤢꤧ꤬꤭ꤔꤥꤢ꤬ꤔꤌꤣ꤬ ꤢ꤬ꤔꤟꤤꤙꤢꤧ꤬

ꤒꤟꤢꤧ꤬ꤙ꤉ꤤꤒꤟꤢꤧ꤬ꤒꤢ꤬ꤚꤢꤩ꤭

ꤙꤢꤒꤢꤩ꤭ꤔꤌꤣ꤬ ꤢ꤬ꤙꤛꤢꤓꤛꤢ꤬

ꤒꤟꤢꤧ꤬ꤜꤢꤨ꤭ꤒꤛꤢ꤬꤭ꤓꤛꤢ꤬

ꤋꤢ꤬꤭ꤜꤟꤢꤩ ꤚꤢꤪ ꤬

ꤢ꤬ꤡꤢꤪꤙꤢꤨ꤬ꤡꤢꤪꤙꤢꤧ꤬꤭ꤓꤛꤢ

ꤡꤢꤪꤗꤢ꤬ꤚꤛꤢ꤬ ꤘꤣ

ꤡꤢꤪꤗꤢ꤬ꤚꤛꤢ꤬ ꤤ꤬ꤓꤢ꤬ꤊꤟꤢ꤬

ꤢ꤬ꤟꤤ꤬ꤖꤢꤨꤖꤛꤢ꤬꤭ꤖꤢꤨ ꤙꤤ

ꤓꤛꤢꤩ꤭ꤘꤢꤨ꤬ꤓꤛꤢ꤬ ꤢ꤬ꤋꤢꤧ꤬꤭ꤔꤌꤣ꤬꤯



ꤡꤢꤪꤗꤢ꤬ꤚꤛꤢ꤬

ꤘꤛꤢꤩ ꤋꤢꤨ꤬꤭ꤔꤥꤢ꤬

ꤒꤟꤢꤧ꤬ꤢꤪꤜꤛꤢ꤬ꤔꤟꤌꤣ꤬ꤜꤛꤢ꤬, 

ꤡꤢꤪꤗꤢ꤬ꤚꤛꤢ꤬ ꤟꤢꤩꤔꤢ ꤠꤢ꤬꤭

ꤡꤤ꤬ꤚꤢ꤬ ꤕꤢ꤬꤭ ꤟꤢꤩꤋꤢꤨ꤬ꤖꤢꤨ ꤒꤟꤢꤧ꤬ꤞꤢꤦ ꤔꤢ

ꤓꤛꤢꤩ꤬꤭ꤘꤢꤨ꤬ ꤒꤢ꤬ꤋꤛꤢꤒꤥ꤬꤭ꤟꤢꤪ

ꤡꤢꤪꤗꤢ꤬ꤚꤛꤢ꤬ ꤘꤛꤢꤩ

ꤒꤟꤢꤧ꤬ꤞꤢꤧꤔꤢꤩꤓꤛꤢ꤬

ꤒꤟꤢꤧ꤬ꤢꤪꤜꤛꤢ꤬ ꤓꤛꤢꤩ꤭ꤜꤢ꤬ꤗꤟꤢꤪꤏꤢ

ꤘꤣ ꤢ꤬ꤙꤢꤧ꤬ ꤡꤤ꤬ꤚꤢ꤬ ꤕꤢ꤬꤭ꤟꤢꤩ꤬ꤋꤢꤨ꤬

ꤔꤢ ꤓꤛꤢꤩ꤭ꤘꤢꤨ꤬ ꤒꤥ꤬ꤟꤢꤪ꤯



ꤖꤢꤧ꤬꤭ꤔꤥꤢ꤬ꤔꤢ ꤟꤤ꤬ꤖꤢꤨꤖꤛꤢ꤬꤭ꤖꤢꤨ ꤙꤢꤧ꤬ꤡꤢꤓꤛꤢ꤬ ꤋꤛꤢꤩ꤬꤭ꤞꤛꤢ

ꤟꤤ꤬ꤖꤢꤨꤖꤛꤢ꤭ꤖꤢꤨ ꤘꤣꤢ꤬ꤞꤢꤧ꤭ ꤙꤤ ꤓꤛꤢꤩ꤭ꤘꤢꤨ꤬ꤓꤛꤢ꤬ꤓꤛꤣ꤬꤭ꤢ꤬ꤋꤢꤧ꤬꤭꤯

ꤜꤟꤢꤪ꤭꤮ꤢ꤬ꤊꤜ꤉ꤤ꤬꤭ꤢ꤬ꤜ꤉ꤤ ꤒꤟꤢ꤬꤭ꤒꤢ꤬ꤟꤢꤩ꤬ꤔꤌꤣ꤬

ꤢ꤬ꤥ꤬ꤙꤢ꤬꤭ꤓꤛꤢ꤬ꤋꤛꤢꤩ꤬꤭ꤞꤛꤢ ꤟꤢꤩ꤬ꤋꤢꤨ꤬꤯

ꤜꤟꤢꤪ꤭꤮ꤓꤛꤢꤩ꤭ꤊꤟꤢꤩꤘꤣ

ꤢ꤬ꤥ꤬ꤘꤣ ꤟꤢꤩꤋꤢꤨ꤬ꤛꤢꤩ꤭

ꤢ꤬ꤟꤛꤢ꤬꤭ꤜꤟꤛꤢ꤬

ꤜꤟ꤫ꤢꤪ꤭ꤕꤜꤤ꤬꤭ꤘꤣ ꤖꤢꤧ꤬꤭ꤔꤥꤢ꤬

ꤔꤢ ꤢ꤬ꤖꤢꤨꤢ꤬ꤜꤟꤢꤩ꤬ ꤕꤚꤢꤧ꤯



ꤋꤢꤨ꤭ꤔꤥꤢ꤬ꤔꤢ ꤓꤛꤢꤩ꤬꤭ꤘꤢꤨ꤬ꤓꤛꤢ꤬꤯

ꤒꤟꤢꤧ꤬ꤘꤛꤢ ꤟꤛꤢ꤬꤭ꤘꤣ ꤡꤢꤪꤗꤢ꤬ꤚꤛꤢ꤬ ꤜꤢ꤭ꤍꤟꤥ, ꤜꤤ꤬ꤡꤢ꤭ꤏꤢꤧ꤭꤯

ꤒꤟꤢꤧ꤬ꤗꤛꤢꤓꤛꤢꤩ꤬ ꤔꤟꤌꤣ꤭ꤔꤟꤤ꤯

ꤟꤢꤩ꤬ꤋꤢꤨ꤬ꤓ꤉ꤟꤥ꤬꤭ꤜꤢꤨ

“ꤔꤟꤢꤧ꤬ ꤜꤢ꤬꤭ꤍꤟꤥ ꤘꤛꤢꤩꤟꤛꤢ꤭ꤔꤟꤌꤣ꤬꤭ꤔꤟꤤ ꤒꤟꤢꤧ꤬ꤜꤟꤤ꤬꤭꤯”

ꤜꤤ꤬ꤓꤢꤨ꤬ꤞꤢꤧꤓꤛꤢ꤬ ꤁꤁꤉:꤁꤃꤀꤯



ꤒꤢ꤬ꤘꤢꤦ꤬ꤊꤛꤢ꤬꤭ꤟꤢꤪ꤯



ꤜꤤ꤬ꤡꤢ꤬꤭ꤏꤢꤧ꤬꤭ ꤒꤟꤢꤧ꤬ꤘꤛꤢ ꤟꤢꤩꤕꤟꤢꤧ꤬ ꤢ꤬ꤚꤤ꤬ꤢ꤬ꤊꤛꤢ꤬꤭ ꤘꤣ ꤒꤟꤢꤧ꤬ꤒꤢ꤬ꤊꤜꤤꤋꤥꤋꤛꤢꤩ꤬

ꤡꤢꤪꤗꤢ꤬ꤚꤛꤢ꤬ ꤘꤣ ꤢ꤬ꤙꤛꤢꤜꤟꤛꤢ꤬ ꤕꤟꤢꤧ꤬ ꤔꤢ ꤢ꤬ꤞꤢꤧꤐꤟꤢꤦꤕꤟꤢꤧ꤬ ꤘꤣ

ꤒꤥ꤬꤭ꤙꤢꤧ꤬ ꤞꤢꤧꤑꤢꤩ꤬꤭ꤊꤟꤢ꤬ ꤋꤛꤢꤩ꤬ ꤞꤛꤢꤢꤧ꤬꤯

ꤡꤢꤪꤗꤢ꤬ꤚꤛꤢ꤬ ꤞꤢꤧꤑꤢꤪ꤭ꤕꤟꤢꤧ꤬ꤘꤣ ꤕꤟꤢꤧ꤬ꤗꤟꤢꤩ꤬ꤞꤢꤦ ꤓꤛꤣ꤬꤭ꤟꤢꤪꤒꤟꤢꤧ꤬ ꤗꤢꤨ꤭ꤗꤟꤛꤢ ꤚꤢꤪ ꤢ꤬ ꤢꤧ

ꤕꤟꤢꤧ꤬ ꤔꤢ ꤒꤟꤢꤧ꤬ꤞꤢꤦꤖꤢꤨ, ꤒꤟꤢꤧ꤬ꤞꤢꤦ ꤢ꤬ꤒꤟꤢꤧ꤬ꤡꤤ꤬ꤚꤛꤢ꤬ꤗꤢ꤬ ꤒꤟꤢꤧ꤬ꤞꤛꤢꤩ꤭, ꤗꤢ꤬ꤔꤢꤚꤢꤪ

ꤡꤢꤪꤗꤢ꤬ꤚꤛꤢ꤬ ꤗꤟꤥ꤬ꤔꤟꤤ ꤑꤢ꤬ꤡꤢꤪꤔꤟꤢꤧ꤬, ꤢ꤬ꤞꤢꤨ꤭ꤜꤟꤛꤢ꤬ ꤢ꤬ꤖꤢꤨꤋꤢꤨ꤭ꤒꤢꤦ ꤒꤣ꤬ꤕꤚꤟꤢꤧ꤬, 

ꤛꤢꤩ꤬ꤏꤛꤢꤨ ꤘꤣ ꤢ꤬ꤟꤛꤢ꤬꤭ꤜꤟꤛꤢ꤬ꤋꤛꤢꤞꤛꤢꤩ꤭꤯ ꤋꤛꤢꤡꤢꤩ꤭ꤋꤛꤢꤡꤢꤦ꤬ ꤕꤟꤢꤩꤔꤟꤢꤧ꤬ ꤒꤟꤌꤣꤘꤣ

ꤒꤥ꤬꤭ꤜꤛꤢ꤬ꤟꤤ꤬ꤓꤢꤦ꤬ꤜꤥ,꤬ ꤛꤢꤩ꤬ꤏꤛꤢꤨꤔꤛꤣ꤬ ꤢ꤬ꤓ꤉ꤟꤥ꤬꤭ꤕꤚꤟꤢꤧ꤬ ꤊꤟꤢ꤬ꤋꤛꤢꤩ꤭꤬ꤚꤢꤪ

ꤢ꤬ꤊꤟꤢ꤬ꤊꤢ꤬ꤓꤛꤢ꤬ꤊꤛꤢ꤬꤭ꤘꤣ ꤢ꤬ꤟꤤ꤬ꤘꤣ ꤗꤟꤢꤪꤋꤢꤨ꤬, ꤊꤤ꤬ꤔꤟꤢꤧ꤬ꤐꤟꤢꤦꤢꤩ꤬ ꤛꤢꤩ꤬ꤏꤛꤢꤨꤚ. 

ꤊ꤉ꤤ꤬꤭ꤕꤜ꤉ꤥ꤬꤭ꤊꤛꤢ꤬꤭ ꤔꤟꤢꤧ꤬ ꤒꤟꤢꤧ꤬ꤞꤢꤦ ꤟꤢꤩꤗꤢ꤬ ꤢ꤬ꤊꤟꤢꤦꤗꤟꤢꤩ꤬ꤕꤟꤢꤩꤔꤟꤢꤧ꤬ꤕꤢ꤬,꤭ 

ꤢ꤬ꤊꤟꤢꤦꤟꤛꤢ꤭ꤜꤟꤛꤢ꤬ ꤥ꤬ ꤘꤣ ꤔꤟꤢꤧ꤬ꤊꤢꤩ꤭ꤋꤥ꤬꤭ꤑꤢ ꤚꤢꤪ ꤔꤟꤢꤧ꤬ꤊꤟꤢꤦ ꤥ꤬ꤓ꤉ꤟꤥ꤬꤭ꤕꤚꤟꤢꤧ꤬

ꤒꤟꤌꤣ ꤊꤟꤌꤣ꤬꤭ꤔꤢ ꤢꤧ꤬ꤒꤣ꤬ꤡꤟꤢꤨꤕꤚꤟꤢꤧ꤬ꤕꤢ꤬꤭꤯



ꤔꤟꤢꤧ꤬ꤊꤤ꤬ꤐꤟꤢꤦꤢꤩ꤬ ꤛꤢꤩ꤭ꤔꤢ ꤢ꤬ꤗꤟꤢꤢ꤬ꤡꤢꤪꤢ꤬ꤒꤢꤩ꤬, ꤟꤢꤩꤡꤢꤪꤗꤢ꤬ꤚꤛꤢ꤬ꤔꤢ

ꤊꤟꤌꤣ꤮ꤙꤛꤢ꤬ꤡꤢꤧ꤬ꤛꤢꤩ꤬ꤏꤛꤢꤨ ꤠꤢ꤬꤭ꤐꤟꤢꤦꤢꤩ꤬ ꤔꤟꤢꤧ꤬ꤔꤢ ꤔꤟꤢꤧ꤬ꤗꤟꤢ ꤡꤢꤪꤗꤢ꤬ꤚꤛꤢ꤬ ꤚꤢꤪ

ꤔꤟꤢꤧ꤬ꤟꤛꤢ꤬꤭ꤜꤟꤛꤢ꤬ ꤘꤢꤦ꤬ ꤖꤢꤨ ꤕꤚꤟꤢꤧ꤬ꤜꤢꤨ꤬ꤊꤢ꤬ꤛꤢ꤬꤭ ꤒꤣ꤬ꤕꤚꤟꤢꤧ꤬, ꤊꤟꤢꤦꤞꤛꤢꤩ꤭ꤕꤟꤢꤩꤠꤢ꤬꤭

ꤒꤟꤢꤧ꤬ꤞꤢꤦꤑꤢꤩ꤭, ꤚꤢꤪ ꤋꤥ꤬꤭ꤑꤢ ꤔꤟꤢꤧ꤬ ꤓ꤉ꤟꤥ꤬꤭ꤕꤚꤟꤢꤧ꤬ꤊꤟꤢ꤬ꤋꤛꤢꤩ꤭꤯ ꤋꤛꤢꤞꤢꤧꤘꤥ꤬꤭

ꤟꤛꤢ꤬꤭ꤔꤟꤌꤣ꤬꤭ꤥ꤬ ꤘꤣ ꤠꤢ꤭꤬ꤊꤢꤨ꤭ꤚꤢꤪ ꤕꤜ꤉ꤥ꤬꤭ꤊꤛꤢ꤬꤭ꤠꤢ꤭꤬ ꤒꤟꤢꤧ꤬ꤞꤢꤦ, ꤒꤢꤦꤚꤢꤪ ꤋꤥ꤬꤭ꤑꤢ

ꤠꤢ꤬꤭ꤔꤟꤤꤙꤢꤧ꤬ ꤡꤟꤛꤢꤒꤟꤢꤧ꤬ꤥ꤬ꤓ꤉ꤟꤥ꤬꤭ꤕꤚꤟꤢꤧ꤬ ꤘꤣ ꤢ꤬ꤞꤢꤧ꤬꤭, ꤚꤢꤪ ꤒꤣ꤬ꤑꤢꤩ꤭ꤋꤢꤧ꤬꤭ꤕꤢ꤬꤭

ꤠꤢ꤬꤭ꤊꤟꤢꤦ ꤥ꤬ꤒꤟꤌꤣ ꤊꤟꤌꤣ꤬꤭ꤔꤟꤢꤧ꤬ ꤒꤣ꤬ꤡꤟꤢꤨꤕꤚꤟꤢꤧ꤬ꤕꤢ꤬꤭꤯ ꤗꤟꤢꤩ꤬ꤡ꤉ꤥꤠꤢ꤬꤭ ꤘꤣ

ꤊꤟꤢꤦꤔꤟꤤꤘꤢ꤭ ꤡꤢꤨ꤭ꤢꤩ꤬ꤔꤟꤢꤧ꤬ ꤚꤢꤪ ꤥ꤬ꤓ꤉ꤟꤥ꤬꤭ꤕꤚꤟꤢꤧ꤬ꤖꤢꤨ

ꤔꤟꤢꤧ꤬ꤖꤢꤨ ꤒꤣ꤬ꤕꤚꤟꤢꤧ꤬ ꤢ꤬ꤗꤢꤩ꤬꤯

ꤟꤌꤣꤜꤤ꤬ꤡꤢ꤬꤭ꤏꤢꤧ꤬꤭ ꤚꤢꤪ ꤟꤢꤩꤙꤢꤧ꤬ ꤒꤟꤢꤧ꤬ꤔꤢ ꤡꤢꤪꤗꤢ꤬ꤚꤛꤢ꤬

ꤕꤟꤥ꤬꤭꤮ꤑꤢꤩ꤭ꤑꤢꤩ꤭ (ꤛꤥ꤬꤭ꤟꤢ꤬ ꤃;꤁꤆)

